
- Líka síðani frálíka tiltakið at halda Ólavsøku á 
Norðuratlantsbryggjuni í Keypmannahavn byrjaði 
fyri einum fimm árum síðani, hava eg og familjan 
luttikið. Tað er sera vakurt og sjarmerandi á 
Bryggjuni á Christianshavn, og hvørja ferð vit 
eru har, hitta vit vinir og kenningar, sum vit í 
mongum førum ikki hava sæð í áravís. Her er 
alt, ið hoyrir eini rættari Ólavsøku til – føroyskur 

dansur, tónleikur, talur - og síðst men ikki minst, 
breyðið við føroyska viðskeranum.

Hetta sigur føroyski útisetin, Súsanna Vígdá, 
sum seinastu árini hevur verið búsitandi í 
Hvidovre saman við manni og børnum. Hon er 
skúlalærari, og í frítíð síni er hon clairvoyantur. 
At vera clairvoyantur er at duga at síggja innar í 
andaverðina og at koma í samband við spøkilsir, 
ið á ein ella annan hátt órógva dagligdain hjá 
summum fólkum.

Fyrr í hesum mánaðinum var hon á vitjan 
í Føroyum, har hon saman við einum øðrum 
clairvoyanti, Unn í Dali, vístu vísti sítt kynstur 
fyri áhoyrararunum. Hesi møti vórðu hildin í 

ávikavist Mentunarhúsinum í Fuglafirði, og í 
Margarinfabrikkini í Havn.

- Eitt, sum eg gleði meg mest til, er 
harmonikudansurin á Norðuratlantsbryggjuni. 
Tað eru mong Harrans ár síðani at eg var í 
harmonikudansi, og eg havi lært danska mann 
mín hvussu tú dansar vals, so hetta verður 
stuttligt, sigur hon.

____________________________________________________
Símun úr Konoy

